
ISQOF TA’ GHAWDEX

STEDINA GHALL-KOMMEMORAZZJONI
TAL-ANNIVERSARJU TAD-DOMMA TAT-TLUGH TA’ MARIJA FIS-SEMA
U L-INKURUNAZZJONI TAX-XBIEHA TAL-ASSUNTA FIL-KNISJA KATIDRALI

AE 30/2025

Gheziez huti Sacerdoti u Nsara,

B’ferh kbir u radd ta’ hajr lil Alla, flimkien mal-Kapitlu u 1-Parro¢c¢a tal-Katidral taghna,
nixtieq inhabbar lilkom ilkoll Celebrazzjoni spec¢jali li tghaggadna bhala 1-poplu Nisrani fil-
gzira Ghawdxija mal-persuna mahbuba tal-Vergni Marija Mtellgha s-Sema.

F°din is-sena gubilari 2025 jahbtu zewg anniversarji ta’ importanza partikulari: il-75
anniversarju minn meta 1-Papa Piju XII ipproklama t-Tlugh ta’ Marija fis-Sema bhala Domma
tal-Fidi, u I-50 anniversarju mill-Inkurunazzjoni solenni tax-xbieha tal-Assunta, meqjuma fl-
inkwatru fuq l-altar ewlieni fil-Katidral taghna £ Ghawdex, mill-Kardinal Franco Seper.

Biex jitfakkru dawn iz-zewg anniversarji importanti se ssir Celebrazzjoni solenni li
ghaliha mistiedna lkoll kemm ahna, sa¢erdoti u poplu, nhar il-Hadd li gej 10 ta’ Awwissu. Fis-
6.00pm se tigi ¢celebrata Quddiesa Pontifikali fil-Katidral, u wara jkun hemm Puréissjoni bil-
Kwadru Titulari lejn Pjazza Savina, kif kien sar 50 sena ilu. Fi Pjazza Savina ssir Celebrazzjoni
ta’ talb, li matulha jinqara d-diskors tal-Papa ghall-okkazjoni.

I¢c-celebrazzjoni kollha se tkun ippreseduta mill-Eminenza Tieghu 1-Kardinal Mario
Grech, Segretarju Generali tas-Sinodu tal-Isqfijiet, mahtur bhala I-Legat tal-Papa Ljun XIV
ghall-okkazjoni. II-Kardinal se jmexxi [-Quddiesa u 1-Pur¢issjoni, u jwassal il-messagg ufficjali
f’isem il-Papa.

Hekk kif 50 sena ilu l-kuruna tad-deheb imqieghda fuq ras il-Vergni Mbierka kienet
tirrapprezenta l-imhabba profonda tal-poplu Ghawdxi ghall-Omm tal-Feddej, hekk din ic-
¢elebrazzjoni wkoll hija mahsuba biex tkun espressjoni hajja ta’ devozzjoni u okkazjoni ta’
tigdid spiritwali ghalina Ikoll.



Ghalhekk, nistieden lilkom ilkoll, gheziez huti, biex tiechdu sehem bil-fidi u l-hegga £din
il-grajja unika, sinjal tal-imhabba taghna lejn Alla u tal-qima sinciera taghna lejn 1-Omm taghna
tas-Sema.

Bi mhabba u barka.

Moghtija mill-Kurja tal-Isqof, il-Belt Victoria, illum I-Erbgha 6 ta’ Awwissu 2025, Festa tat-
Trasfigurazzjoni tal-Mulej.

